
Nd. 375. Frumvarp til laga [155. mál]
um breyting á lögum nr. 20 8. marz 1954, um vátryggingarsamninga.

Frá sjávarútvegsnefnd.

1. gr.
2.-3. málsl. 2. mgr. 133. gr. laganna falli niður.

2. gr.
Lög þessi öðlast þegar gildi, og taka jafnframt gildi aftur þau ákvæði i lögum

nr. 2327. júní 1921, um vátryggingarfélög fyrir fiskiskip, lögum nr. 61 31. maí 1947,
um vátryggingarfélög fyrir fiskiskip, og lögum nr. 103 23. des. 1952, um breyt. á
síðarnefndu lögunum, sem felld voru úr gildi með lögum nr. 20 1954.

Greinargerð.
Sjávarútvegsnefnd flytur frv. þetta eftir beiðni forstjóra Samábyrgðar Íslands

á fiskiskipum og í samráði við atvinnumálaráðuneytið. f bréfi, sem forstjórinn
skrifaði nefndinni varðandi frv., segir hann meðal annars:

"Með lögum nr. 20 8. marz 1954, um vátryggíngarsamninga, voru lögin um vá-
tryggingarfélög fyrir fiskiskip (vélbátatryggingarlögin) að verulegu leyti felld úr
gildi. Stendur lítið annað eftir af þeim en ákvæðin um skyldutryggingar.

Augljóst var, að bátaábyrgðarfélögin gætu ekki starfað við þau skilyrði, er við
þetta sköpuðust, nema iðgjöld hækkuðu stórkostlega, því m. a. voru felld niður
ákvæði 22. gr., sem tryggja bátaflotanum aðstoð með kostnaðarverði eftir úrskurði
stjórnar Samábyrgðarinnar eða gerðardóms. Aðstoðir eru nál. 200 á ári. Eftir áður
nefnda lagabreytingu fellur þessi aðstoðarskylda niður, og er ekki ofmælt, að það
tífaldi kostnaðinn. Samábyrgðin hófst því handa, og í samráði við bátaábyrgðar-
félögin og með aðstoð tveggja færustu lögfræðinga endur samdi hún bátaábyrgðar-
lögin og samræmdi þau, eftir því sem unnt var, áðurnefndum lögum um vátrygg-
ingarsamninga.

Frumvarp þetta hefur ekki komið fram enn þá á þessu þingi. Sjálfsagt er von-
lítið, að tími vinnist til þess að koma frumvarpinu í gegnum þing það, sem nú situr.
Hugsanleg bráðabirgðalausn málsins er, að undanþiggja vélhátatryggingarnar ákvæð-
um laganna um vátryggingarsamninga að þessu leyti. Gæfist þá frestur til að skapa
nýja löggjöf um bátatryggingarnar.

Samábyrgðin felur yður mál þetta, því að ef ekkert verður að gert, má búast
við, að iðgjöldin hækki í samræmi við hina auknu áhættu af tryggingunum. Lög-
fræðingar hafa þegar komið auga á lagabreytinguna og eru þegar farnir að krefjast
björgunarlauna af bátaábyrgðarfélögunum eftir almennum reglum. Ekki var heldur
hjá því komizt að tilkynna endurtryggjendum þessa breytingu á kostnaði við að-
stoðir.

Rétt er að taka fram það, sem yður er þó áður kunnugt, að bátatryggingarnar
skv. bátaábyrgðarlögunum eru einn þáttur þeirrar aðstoðar, sem ríkið veitir báta-
útgerðinni. Tilgangurinn er að tryggja útgerðinni, að vátryggingarkostnaður fari
aldrei fram úr réttu hlutfalli við áhættuna. Þessa hefur vandlega verið gætt. Árlega
er reiknuð út áhættan skv. reynslu undanfarinna ára og iðgjöldin sniðin eftir henni.
Af þessu hefur auðvitað leitt það, að enginn gróði hefur orðið á þessum trygg-
ingum. Bátaábyrgðarfélögin eru félítil. Samábyrgðin hefur tapað á tryggingunum,
erlendi endurtryggjandinn segir nærri árlega upp endurtryggingarsamningi sínum,
svo að Samábyrgðin hefur hvað eftir annað orðið að takast ferðir á hendur til London
til þess að semja um framhald trygginganna án iðgjaldahækkunar.

Það væri mikið áfall og í ósamræmi við verðskuldaða umhyggju ríkisins fyrir
vélbátaútgerð Íslendinga, ef ný löggjöf, sbr. lögin um vátryggingarsamninga, leiddi
til verulegrar hækkunar rekstrarkostnaðar þessa mikilsverða atvinnurekstrar."


